
GOUVÈNÈ CUOMO ANONSE SIBVANSYON POU REZISTANS BÓ LANMÈ NAN STATEN ISLAND  

 

 

Gouvènè Andrew M. Cuomo jodia te anonse yon prim sibvansyon eta $300,000 dola pou evalye yon 

sistèm pwoteksyon rivaj la epi maksimize abitat maren nan Great Kills Harbor, sa ki te afekte pa gwo 

tanpèt Sandy. Tanpèt la te koze ewozyon enpòtan nan falèz ak plaj Staten Island ansanm avèk Great Kills 

Harbor, kote li te leve ak deplase bato yo epi andomaje lòt estrikti maritim avèk gwo vag. 

 

“Sandy te frape gravman Rivaj Staten Island yo, men jodia nap prepare yo pou pwochen tanpèt epi fè 

zile a vini yon kote ki pi ansekirite pou tout moun,” Gouvènè Cuomo te deklare. “Finansman sa pral 

fondamantalman ede ogmante rezistans zòn ki anviwone Great Kills Harbor epi pèmèt nou rebati l pi 

byen ak pi solid pase anvan.” 

 

Etid la pral modle efikasite sistèm yo ki vize pou diminye enpak vag epi ogmante rezistans rivaj la nan 

Great Kills Harbor kòm nivo lanmè a monte. Li pral egalman evalye epi rezime depans, benefis, ak 

enplikasyon anviwonman pou apwòch yo.  

 

Finansman sipòte rezistans a tanpèt nan envesti nan enfrastrikti vèt, yon gwo konsantrasyon nan “Re-

imajine New york pou yon nouvo reyalite,” strateji $17 bilyon dola Gouvènè a ki vize pou amelyore 

enfrastrikti New York, rezo transpòtasyon, apwovizyonman enèji, pwoteksyon bò lanmè, sistèm 

avètisman meteyolojik ak rezo jesyon ijans. Pwojè a finanse pa Fon Pwoteksyon Anviwonman Eta e li te 

antreprann grasa yon patenarya pami Depatman Konsèvasyon Anviwonman Eta New York Pwogram 

Estyè Rivyè Hudson, Komisyon Kontwòl Polisyon Dlo Entè-Eta New England, ak Biwo Rekiperasyon ak 

Rezistans Majistra Vil New York. 

 

Komisyonè Depatman Konsèvasyon Anviwonman Eta Joe Martens te deklare, “Gouvènè Cuomo gen yon 

vizyon klè dèske li te kreye kominote ki pi rezistan nan Eta New York. Pwogram Estyè Rivyè Hudson 

Depatman Konsèvasyon Anviwonman ap jwe patisyon pa l pou fè vizyon sa vini yon reyalite nan 

kominote ki bò rivaj yo nan zòn estyè a. Pwojè a pral demontre fason pou re-imajine bò lanmè ki 

rezistan pandan lap egalman amelyore abita estyè rivyè Hudson lan.”  

Direktè Egzekitif Rekiperasyon Tanpèt Jamie Rubin te deklare, “Gouvènè Cuomo an premye plan nan 

idantifye solisyon inove nan chanjman klima epi pwoteje kominote yo ki bò rivaj la ak anviwonman kont 

pwochen evènman move tan grav. Envestisman Eta New York nan etid pou pi byen konprann sistèm sa 

yo pral pote rezilta pou jenerasyon kap vini yo, e rezilta yo pral sèvi kòm yon modèl pou kominote bò 

lanmè yo toupatou nan peyi a.” 

 

Direktè Egzekitif Komisyon Kontwòl Polisyon Dlo Entè-eta Ron Poltak te deklare, “Komisyon Kontwòl 

Polisyon Dlo Entè-eta New England kontan dèske li te anmezi pou sipòte pwojè rivaj yo kap ede 

kominote yo prepare pou tanpèt bò lanmè ak monte nivo lanmè a pandan lap soutni kristase ak abita 

pwason migratè.” 

 

Senatè Andrew Lanza te deklare, “Avèk ewozyon bò lanmè ak inondasyon yon menas ki toutan prezan, 

ansanm avèk rezidan ak lidè yo nan kominote a mwen te mande depi lontan pou yon pwoteksyon bò 

lanmè ozalantou Great Kills Harbor ak pi lwen. Gouvènè Cuomo te enkwayableman sansib sou kesyon sa 

a. Anons jodia de yon plan finansman pou revize ak evalye pwoteksyon rivaj yo se bòn nouvèl, avansman 

Gouvènè Cuomo ak dezi nou pou kreye yon kominote bò lanmè ki pi rezistan ak ansekirite, pou sa nou 

rekonesan.” 

 

Manm asanble Joe Borelli te deklare, “Li vital pou nou, antanke yon kòminote bò lanmè, ke nou ranfòse 

rezistans nou a tanpèt ak kondisyon move tan. Sibvansyon sa pral ede nou akonpli sa pandan lap 

diminye nenpòt efè potansyèl negatif sou sante abita maren inik ak presye Staten Island.”  

 

Prezidan awondisman Staten Island Jim Oddo te deklare, “Gouvènè Cuomo ansanm avèk ekip li a ap 

kontinye eksplore epi mete sou pye fason kreyatif ak bon sans pou fè Staten Island pi byen prepare pou 

pwochen tanpèt yo. Yo te egalman demontre yon sansibilizasyon ke diferan kominote nan zòn lès ak sid 

rivaj yo ap eksperimante difikilte inik, epi elabore plan inik ak apwopriye komsadwa.” 

 

Konseye Vincent M. Ignizio te deklare, “Pou moun pami nou ki te fè eksperyans vizyèl, imaj bato ki te 

balote otou Great Kills marina tankou jwèt epi lanse sou pyebwa ki toupre ak kay yo pral toujou grave 

nan lespri nou kòm yon senbòl sou devastasyon Sandy. Yo se egalman yon rapèl brital ke sivivan nan 

kominote bò lanmè nou yo ak gwo tradisyon bato nan Staten Island depann sou yon strateji efikas, dirab 

pou bay pwoteksyon kont pwochen tanpèt yo. Mwen remèsye Gouvènè a paske li te sipòte epi bay 

resous pou pwojè tankou sa ak Living Breakwaters nan Tottenville, sa ki pral akonpaye objektif sa yo.” 

 

Pwogram Estyè Rivyè Hudson se yon pwojè fon pwoteksyon anviwonman Eta. Finansman an pral ede 

atenn objektif kalandriye aksyon estyè rivyè Hudson 2010-2014, yon plan pou konsève, pwoteje ak 

revitalize estyè rivyè Hudson lan. Yo pral pataje rezilta yo nan yon atelye travay pou entèvenan yo nan 

nivo lokal, eta, ak federal. Pou jwenn plis enfòmasyon, vizite sitwèb DEC nan 

www.dec.ny.gov/lands/4920.html.  

